
Braslun o Hanes y Chwarter

LLOFFION LLANGYNFEITN

Rhifyn 2, Gorffennaf 1956.

Diolch am y croeso oynnes a roddwyd i rifyn cyntaf y "Lloffion". Paratowyd
dros gant o gopiau, ond fe'u gwerthwyd i gyd o fewn deuddydd a bu raid argraffu
rhagor. Ymddengys bod y cylchgrawn yn dderbyniol gan y plwyfolion - hen a mwy
diweddar.

Derbyniwyd nifer o lythyrau cymeradwyol. "Y mae'r rhifyn cyntaf yn dda iawn",
yn ôl y Dr.Tom Richards, Bangor, un o gewri'r plwyf. "Fel hyn y mae crynhoi hanes",
medd Mr.Dewi Morgan, Llandre. Ysbrydolwyd un o feirdd alltud y plwyf, sef Mr.Ernie
Pugh, Brynarian gynt, i ganu Cywydd i ddymuno'n dda i'r fenter. Bu gohebydd y
"Cambrian News" heibio ac yna ysgrifennu molawd i'w bapur. Diddorol hefyd yw
cofnodi i Lyfrgell y Sir, Aberystwyth, a'r Llyfrgell Genedlaethol ofyn am gael
copiau.

Rhoddwyd elw y rhifyn cyntaf i gronfa'r Pwyllgor Gwelliannau lleol. Bwriedir
cadw unrhyw elw a wneir o rifynnau'r dyfodol tuag at brynu "duplicator" a all fod o
gymorth nid yn unig i'r "Lloffion", ond i weithgareddau eraill y plwyf.

Diolchwn yn gynnes i'r rhai a gyfrannodd i'r rhifyn hwn. Gobeithio y deil yr
ymateb campus a gafwyd ar y dechrau ac y daw eraill o'r hynafgwyr a phobl ieuangach
i gyfrannu i'n tudalennau. Danfoner pob gohebiaeth i'r GOLYGYDD, T 'R YSGOL,
TALIESIN, MACHYNLLETH.

Braslun o Hanes y Chwarter: Ebrill - Mehefin

Genedigaethau: Ebrill 17. Mab, Elfed Wyn, i'r Parch.a Mrs.O.J.ROBERTS, Llysteg,
Taliesin,

Ebrill 25. Mab, Peter John, i Mr.a Mrs.W.ROBERTS, Brynhyfryd,
Taliesin.

Mai 6. Mab, Meirion, i Mr.a Mrs.E.R.JAMES, 1, North Road,
Tre'rddôl.

Mehefin 27. Mab, David Alan, i Mr.a Mrs.D.J.JONES, Llonio,
(Tan-llan gynt),

Marwolaethau: Ebrill 23. Mr.Kenneth Leonard Cynfelin Humphreys, Gwelfor,

Pen-cae, Taliesin.

Mai 9. Mr. James Hughes Evans, Tegfan, Tre'rddôl.
Mai 23. Mrs.Gwenllian Wozencroft, 2, Wesley Terrace, Taliesin,
Mehefin 28. Mr.Richard James, Isfryn, Pen-cae, Taliesin.
Mehefin 29. Mrs.Jane Humphreys, Pen-parc.

Dechreuodd a i l chwarter y flwyddyn ar Sul y Pasg. Yn Soar, Tre'rddôl,
derbyniwyd saith o aelodau newydd o bli th plant yr eglwys gan y Parch.T.Trefor
Parry, sef Mai Evans, Bronallt; Gwenllian ac Eiriona Davies, The Hall; \
Doreen Roberts, Smithfield Terrace; Ann Roberts, Islwyn, Pen-cae; David Edwards,
Glasfryn; ac Ifor Macdonald, Oak Cottage.
Ebrill 7. Er y gobeithion uchel, co l l i a wnaeth tîm pel-droed Taliesin, 3-1, yn
erbyn Bow Street, yng nghystadleuaeth y Cwpan Pentref. Drwg gennym gofnodi i ' r
tîm fethu â chadw ynghyd tan ddiwedd y tymor.
Ebri l l 12. Bu cyngerdd yn y Llan Fach dan nawdd y Pwyllgor Gwelliannau Lleol.
Ymgasglodd tyrfa dda i weled a chlywed y Talentau Lleol yn cael eu cynorthwyo
gan Miss Iola Jones, Tal-y-bont, yn canu'n swynol, a ' r ddrama un-act "John Huws
Drws Nesa", yn cael e i hactio'n effeithiol dros ben gan Mr.a Mrs.Alwyn Jones,
Pen-llwyn, a Mrs.H.J.Evans, T ' r Ysgol. Cafwyd "monologue" gan Mrs.Bailey,
Sea View Terrace; adroddiadau gan y parablwr cyflym Ralph Davies, Llannerch D y f i ;
a chaneuon gan Jano Davies, Glanclettwr; Gwenllian a Iona Davies, The Hall; a
Mrs.Isaac Jones, Clettwr Terrace, Cafwyd topicaliaid gan driawd mwyn y Dderwen
Frenhinol, sef y Mri.Richard Rowlands, John Wynne a Danny Rowlands. Dyma ddau
bennill a ganwyd ganddynt, -

"Nawr beth am seddau cryfion clen?
Bydd rhain o fudd i bobl hen;
I ambell bâr 'rôl daw y nos
Bydd sedd yn well na chornol ffos.

Bydd un yn handi -wrth y ffôn,
Mae'r ddwy sydd yno'n grin i ' r bôn;
Pan fyddo ciw am ddeial "0"
Beth am 'sit-down', - pawb yn ei dro."

Canwyd gan gôr, a dawmsiwyd gan ddau bar t i o ferched ifainc heirdd y plwyf,
sef Jano Davies, Gwenllian a Carys Davies, Lillian Roberts, Muriel Roberts,
Eirlys Edwards, Ann Davies, Ann Roberts, Olwen Rowlands a ! r ddwy Catherine Davies.
Cawsant eu dysgu gan Miss Dorothy Owen, Epworth, Miss Jennie Pugh, Llythyrdy, a
Miss Jennie F.Thomas, Tremfor.

Cafwyd dawns liwgar (dan ofal Miss Sue Edwards,' Coedmor) gan Kay White,
Mai Evans, Iona Davies, Pat Pugh, Ann a Helen Roberts, Maureen Thomas ac Aneurin
Roberts.

Rhoddwyd manylion pur lawn o ' r cyfarfod hwn am ddau resswm.
(IV Yma y gwelodd rhifyn cyntaf y "Lloffion" olau dydd. . .
(2) Cynhaliwyd y cyfarfod bron yn gyfan gwbl gan bobl ifainc y p l w y ' - arweinydd-

ion y plwy' yn y dyfodol, - a gwnaethant waith da. Dalient ati!
Ebrill 19- Ar diwrnod hwn fe glywyd y gog yn canu gan Mrs.J.T.Edwards, Glasfryn.
Ni chlywsom am neb wedi clywed deunod yr aderyn cyn hyn yng nghyffìniau'r plwy'.

> • • ' • • • • • . • • • •

Tua'r adeg yma bu Mr.Peter Magee yn tynnu i lawr ac yn cymhennu tipyn ar
furddun y ''Belle Vue". Yn ei lyfr "Yr Hen Gyrnol" rhoddodd Evan Isaac hanes y
baledwr, Lewys Davies y Clochydd, a ' i wraig yn dod i ' r plwyf. "Lletyent yn y
Belle Vue, l l e t y ' r fforddolion, a gedwid gan Isaac Jones. Deuai i'r Belle Vue o
dro i 'w gilydd holl amrywiaeth godreon dynoliaeth, o ' r German Band i ' r crwydryn

mwyaf troednoeth a charpiog, a threthwyd natur Isaac Jones, oni fyrhawyd ei
ddyddiau, trwy ddychmygu gwyrthiau i gadw'r llety yn symol lân ac iach".
Dywed Mr. Magee ei fod ef wedi bod yn cadw 18 o "lodgers" yn y t am 4 c y
dydd. Byddai'n ddiddorol cael rhestr o hen furddunnod y plwy' a pheth o'u
hanes.

Ebrill 20. Chwaraewyd cyfaddasiad o "Daith y Pererin" (John Bunyan) mewn 12
golygfa, yn Festri Rehoboth gan blant yr Ysgol Sul, yn cael eu cynorthwyo
gan gôr o rai mewn oed dan arweiniad Miss Jennie F.Thomas, Tremfor. Paratowyd
y llwyfan yn ardderchog gan Mr.Tom Ll.Jones, Min-y-môr. Ond i Mrs.Basil Jones,
Oak Villa, y mae'r clod mwyaf am lwyyddiant mawr y perfformiad. Hi a fu'n
cyfaddasu'r ddrama, yn paratoi celfi'r llwyfan a'r gwisgoedd ac yn cynhyrchu'r
cyfan. Nid arbedodd unrhyw drafferth er cael cywirdeb manwl. Anelwyd yn uchel,
a chafwyd perfformiad cofiadwy. Ailchwareuwyd y ddrama ar Fai 9 yn Neuadd y
Plwyf, Aberystwyth, fel rhan o'r Arddangosfa Fawr Genhadol. Yr oedd y ganmoliaeth
yma eto'n uchel iawn. Llongyfarchiadau calonnog i'r cynhyrchydd medrus a'r
parti a gynhwysai: - Peter a Gareth Jones, Oak Villa; Glyn Roberts, Brynhyfryd;
Raymond Williams, Hafan; Geraint Evans, Ty'r Ysgol; Christopher Rowlands,
Royal Oak; Robert Williams, Pen-y-wern; John Evans, Ty'r Ysgol; Gillian Rowlands,
Royal Oak; Ann Williams, Pen-y-wern; Shirley Lloyd, Gwarcwm Isa; Mair Lloyd,
Y Bwthyn; Mary Howard, Pencae Villa; Gwen Lloyd, Gwarcwm Isa; Elaine Jones,
Oak Villa; Pauline Lloyd, Dyffryn; Jane Davies, Manteg; ac Anwen Housigo, Hafan.

Mai 14 a Mehefin 25. Bu cyfarfodydd cyhoeddus i drafod y Gystadleuaeth am y
Pentref Mwyaf Taclus yn y Sir. Anfonwyd enwau'r ddau bentref, Taliesin a
Thre'rddôl, i'r gystadleuaeth, gan y Gyngor Plwyf, ac y mae'r Cyngor a Sefydliad
y Merched yn cydweithredu yn y mater. Yn y cyfarfodydd ceisiwyd barn a chymorth
y plwyfolion, a chafwyd awgrymiadau gwerthfawr.

Yn y gystadleuaeth rhoddir marciau am (l) Cyflwr cloddiau, gwrychoedd a
muriau, yn enwedig y rhai hynny a fo'n agos i adeiladau. (2) Taclusrwydd gerddi
blodau a llysiau, ac ymddangosiad trefnus cytiau a thai allan, (3) Glendid
nentydd. (4) Cyflwr y mynwentydd, ac amgylchoedd yr eglwysi a'r capeli.
(5) Ymddangosiad cyffredinol yr ysgol, y siopau, modurdai, a thai busnes,
(6) Dim ysbwriel a thomenni ysgarthion hyll.

Bydd y beirniaid yn ymweld â'r pentrefi yn ystod mis Medi yn ddirybudd.
Rhoddir tlws o waith haearn gyr i'r pentref buddugol i'w gadw am flwyddyn.

Mehefin 3. Derbyniwyd chwech o blant Rehoboth yn gyflawn aelodau gan y Parch.
O.J.Roberts, sef Shirley Lloyd, Gwarcwm Isa; Mair Lloyd, Y Bwthyn; Menna Jones,
Tan-llan; Gwynn Jones, Tanrallt; Richard Jenkins, Tymawr Mochno; a John Evans,
Ty'r Ysgol.

Mehefin 12. Bu Cyfarfod Dosbarth cylch y "Garn" yn Rehoboth, a chafwyd agoriad
da gan y Dr.T.Ifor Rees, Bronceiro, Llandre, ar y testun: "Safle a Chyfraniad
yr Eglwys Bresbyteraidd ym Mywyd Cymru Heddiw".

Gwibdeithiau'r Ysgolion Sul. Mai 23 aeth Rehohoth i'r Rhyl; Mai 25 aeth yr
Eglwys i Abertawe; Mehefin 30 aeth Soar i Landudno.


